
				এই পাতাটির মুদ্রণ সংশোধন করা প্রয়োজন। 
VSDNVP প্রাচীন ভারত
প্ৰতিহত করিতে লাগিলেন। দক্ষিণ পার্শ্বে প্ৰাচীর সন্নিহিত এক বৃক্ষের দ্বারা এবং বাম পার্শ্বে প্রাচীর দ্বারা রক্ষিত থাকায় তিনি ভারতীয়গণকে দূরে রাখিতে সমর্থ হইলেন। র্যাহার দ্বারা বৃহৎ বৃহৎ ব্যাপার সাধিত হইয়াছে তাহার ন্যায় সাহস দেখাইতে স্থির সঙ্কল্প করিয়া এবং তঁহার জীবনের শেষ মুহূৰ্ত্তকে তাহার জীবনের সর্বাপেক্ষ যশঃশালী অংশ করিবার আকাঙ্ক্ষায় যুদ্ধ করিতে লাগিলেন। তিনি র্তাহার শিরস্ত্রাণ ও চৰ্ম্মে অসংখ্য আঘাত প্ৰাপ্ত হইলেন। অবশেষে বক্ষের নিম্নদেশে বাণাহত হইয়া আঘাতের প্রাবল্য বশতঃ জানু পাতিয়া বসিয়া পড়িলেন। যে ভারতীয় সৈন্য বাণ নিক্ষেপ করিয়াছিল। সে কোনরূপ বিপদের কথা না ভাবিয়া তৎক্ষণাৎ অগ্রসর হইল। সে পুনরায় আঘাত করিবার উপক্ৰম করিবামাত্র, আলেকজান্দার তাহার পঞ্জরে অসির আঘাত করিলেন এবং এই সাংঘাতিক আঘাতে বৰ্বরের পঞ্চােত্ব প্ৰাপ্তি ঘটিল। তৎপরে নরপতি এক নিকটস্থ বৃক্ষশাখা অবলম্বনে দণ্ডায়মান হইয়া, যে কোন ভারতবাসী তাহার সহিত যুদ্ধ করিতে ইচ্ছুক তাহাকে অগ্রসর হইতে আহবান করিলেন। ঠিক এই সঙ্কটকালে পিউকেষ্টাস নামক জনৈক হাইপাসফিষ্ট ভিন্ন সোপানের দ্বারা আরোহণ করিয়াছিল। সেই প্ৰথমে নরপতিকে চৰ্ম্মম্বারা রক্ষা করিতে কৃতকাৰ্য্য হইল। তাহার পশ্চাতে বহুলোক ঘটনাস্থলে উপস্থিত হইল। তাহদের আগমনে বর্বরগণ ভীত হইয়া পড়িল এবং আলেকজান্দারও রক্ষা পাইলেন। তৎপরে নগর আক্রমণ করা হইল এবং রাজা যে যন্ত্রণ পাইয়াছেন তাহাতে ক্রুদ্ধ হইয়া মাসিন্দনীয়গণ যেখানে যাহাকে পাইল তাহাকেই বধ করিতে লাগিল। তাহাতে নগর শবদেহে পূর্ণ হইয়া উঠিল। যখন বহুদিন যাবৎ আলেকজান্দার স্বীয় ক্ষতস্থানের চিকিৎসায় ব্যাপৃত ছিলেন তখন

